
ADDENDA AO PROXECTO EDUCATIVO DE CENTRO (PEC) (Marzo 2022)

Segundo o indicado na ORDE do 25 de xaneiro de 2022 pola que se actualiza a normativa de
avaliacion nas ensinanzas de educacion primaria, de educacion secundaria obrigatoria e de

bacharelato no sistema educativo de Galicia (DOG 11-02-22) ¢ tendo en conta :

o ORDE do 2 de marzo de 2021 pola que se regula o dereito do alumnado a obxectividade na
avaliacion e se establece o procedemento de reclamacion das cualificacions obtidas e das
decisions de promocion e obtencion do titulo académico que corresponda, en educacion
infantil, educacion primaria, educacion secundaria obrigatoria e bacharelato.(DOG 11-03-

2021)

o ORDE do 8 de setembro de 2021, pola que se desenvolve o Decreto 229/2011, do 7 de
decembro, polo que se regula a atencion a diversidade do alumnado dos centros docentes
da Comunidade Autonoma de Galicia nos que se imparten as ensinanzas establecidas na

Lei organica 2/2006, do 3 de maio, de educacion.

elabdrase esta addenda ao PEC vixente aprobado e publicado na Web do centro e dispoiiible tamén

para a sua consulta no centro
1.- CRITERIOS DE PROMOCION E TITULACION. MATRICULAS DE HONRA

1.1- ESO

1.1.1 PROMOCION

Ao finalizar cada un dos cursos da etapa e como consecuencia do proceso de avaliacion, o equipo
docente da alumna ou do alumno, na sesion de avaliacion final, decidira sobre a stia promocion. A
decision serd adoptada de xeito colexiado por maioria simple do equipo docente do curso presentes na
sesion de avaliacion, atendendo 4 consecucion dos obxectivos, ao grao de adquisicion das
competencias establecidas e 4 valoracion das medidas que favorezan o progreso da alumna ou do

alumno, e tendo en conta os criterios de promocion.
Para os efectos do arriba disposto, acadara a promocion dun curso a outro:

e O alumnado que superase as materias ou os Aambitos cursados
e O alumnado que tefia avaliacién negativa nunha ou duas materias, considerandose para o

cOmputo as materias non superadas do propio curso e as de cursos anteriores.

e Ademais de nos casos anteriores, o equipo docente podera decidir a promocion dunha alumna

ou dun alumno, sempre que se cumpran tamén todas as condicions seguintes:

a) Que a media aritmética das cualificacions obtidas en todas as materias en que estea matriculada ou

matriculado nese ano académico sexa igual ou superior a cinco.

b) Que o equipo docente considere que a natureza das materias non superadas lle permite seguir con

€xito o curso seguinte.
¢) Que o equipo docente considere que ten expectativas favorables de recuperacion.
d) Que o equipo docente considere que a devandita promocidn beneficiara a sua evolucion académica.

O alumnado que acade a promocion de curso con materias sen superar debera seguir un plan de reforzo

en cada unha desas materias, destinado 4 sta recuperacion e 4 sia superacion.

Para a elaboracion e o seguimento de dito plan seguirase o establecido no artigo 51 da Orde do 8 de
setembro de 2021, pola que se desenvolve o Decreto 229/2011, do 7 de decembro, polo que se regula
a atencion 4 diversidade do alumnado dos centros docentes da Comunidade Auténoma de Galicia nos

que se imparten as ensinanzas establecidas na Lei organica 2/2006, do 3 de maio, de educacion.

O alumnado que non acade a promocidén permanecerd un ano mais no mesmo curso. A permanencia
no mesmo curso considerarase unha medida de caracter excepcional e tomarase logo de esgotar as
medidas ordinarias de reforzo e apoio para superar as dificultades de aprendizaxe da alumna ou do
alumno. En todo caso, a permanencia no mesmo curso planificarase de maneira que as condicions
curriculares se adapten as necesidades do alumnado e estean orientadas & superacion das dificultades
detectadas, asi como ao avance e ao afondamento nas aprendizaxes xa adquiridas. Estas condicions
recolleranse nun plan especifico personalizado con cantas medidas se consideren adecuadas para este

alumnado.

Para a elaboracion e o seguimento do plan especifico personalizado a que se refire o punto anterior,
seguirase o establecido no artigo 52 da Orde do 8 de setembro de 2021, pola que se desenvolve o
Decreto 229/2011, do 7 de decembro, polo que se regula a atencion & diversidade do alumnado dos
centros docentes da Comunidade Autonoma de Galicia nos que se imparten as ensinanzas establecidas

na Lei organica 2/2006, do 3 de maio, de educacion.

En todo caso, a alumna ou o alumno poderd permanecer no mesmo curso unha soa vez, e dias veces

como maximo ao longo do ensino obrigatorio. De xeito excepcional poderase permanecer un ano mais

no cuarto curso, ainda que se esgotase o maximo de permanencia, sempre que o equipo docente

considere que esta medida favorece a adquisicion das competencias establecidas para a etapa. Neste

caso poderase prolongar un ano o limite de idade a que se refire o artigo 4.2 da Lei organica 2/2006,

do 3 de maio, de educacion.

1.1.2 TITULACION

1.1.2.1 Graduado en Educacion Secundaria Obrigatoria

Ao finalizar o cuarto curso da etapa e como consecuencia do proceso de avaliacion, o equipo
docente da alumna ou do alumno, na sesion de avaliacion final, decidira sobre a sua titulacion.
A decision sera adoptada de xeito colexiado, atendendo a adquisicion das competencias
establecidas e a consecucion dos obxectivos da etapa, sen prexuizo do establecido no artigo 7.2
desta orde, e tendo en conta os criterios de titulacion.

Para os efectos do disposto no punto anterior, obterd o titulo de graduado en educacion
secundaria obrigatoria o alumnado que supere todas as materias ou ambitos cursados. Ademais
de no caso anterior, o equipo docente podera decidir a obtencion do titulo por parte dunha

alumna ou dun alumno, sempre que se cumpran tamén todas as condicions seguintes:

a) Que a media aritmética das cualificacions obtidas en todas as materias en que estea matriculada ou

matriculado nese ano académico sexa igual ou superior a cinco.

b) Que a xuizo do equipo docente a alumna ou o alumno adquirise as competencias establecidas.

¢) Que a xuizo do equipo docente a alumna ou o alumno alcanzase os obxectivos da etapa.

O titulo de graduado en educacion secundaria obrigatoria sera unico e expedirase sen
cualificacion.

As alumnas e os alumnos recibiran, ao concluiren a stia escolarizacion na educacion secundaria
obrigatoria, unha certificacion oficial en que constara o numero de anos cursados e o nivel de
adquisicion das competencias da etapa.

O alumnado que, logo de finalizado o proceso de avaliacion do cuarto curso de educacion
secundaria obrigatoria, non obtefia o titulo e supere os limites de idade establecidos no artigo
4.2 da Lei organica 2/2006, do 3 de maio, de educacion, tendo en conta asi mesmo a
prolongacién excepcional da permanencia na etapa que prevé a propia lei no artigo 28.5,
poderao facer nos dous cursos seguintes a través da realizacion de probas ou actividades

personalizadas extraordinarias das materias que non superase, de acordo co curriculo

establecido e coa organizacion e instrucions que dispofia a Secretaria Xeral de Educacion e

Formacion Profesional

1.1.2.2 Obtencion do titulo de graduado en educacion secundaria obrigatoria desde a formacion

profesional basica

A superacion da totalidade dos modulos incluidos nun ciclo de formacion profesional basica conducira

a obtencion do titulo de graduado en educacion secundaria obrigatoria
1.1.3 MATRICULA DE HONRA

e As alumnas e os alumnos que, logo da avaliaciéon final do cuarto curso, obtivesen unha nota
media do cuarto curso igual ou superior a nove puntos poderan recibir a mencion de matricula
de honra. A devandita mencion podera concederse, como maximo, a un nimero de alumnas ou
alumnos igual ao enteiro mais proximo ao 5 % do total de alumnado matriculado no centro
docente no cuarto curso.

e En todo caso, cando o total de alumnado matriculado no cuarto curso de educacion secundaria
obrigatoria sexa inferior a vinte, podera concederse unha mencion de matricula de honra.

e A obtencion da mencidon de matricula de honra sera consignada nos documentos de avaliacién
da alumna ou do alumno.

e Qs criterios para a concesion das mencions de matricula de honra ao alumnado, no caso de que
haxa maior nimero de candidatas/os que o nimero maximo arriba indicado, sera, por orde, os
seguintes:

1. Mellor nota media do cuarto curso.

2. Mellor nota media do terceiro curso.
3. Mellor nota media do segundo curso.
4

Mellor nota media do primeiro curso.

1.2- BACHARELATO

1.2.1 PROMOCION

Ao finalizar o primeiro curso da etapa e como consecuencia do proceso de avaliacion, o equipo

docente de cada alumna ou alumno adoptaré a decision sobre a sua promocidn ao segundo curso.

As alumnas e os alumnos acadaran a promocion de primeiro a segundo de bacharelato cando:

e Superen as materias cursadas

e Tefian avaliacion negativa en dias materias como méaximo. Para os efectos deste punto, so
se computaran as materias que como minimo a alumna ou o alumno deben cursar en cada
un dos bloques. No bloque de materias de libre configuracion autonémica s6 se computara
Lingua Galega e Literatura, con independencia de que as alumnas e os alumnos poidan cursar

mais materias do devandito bloque.

O alumnado que acade a promocion ao segundo curso con materias pendentes deberd matricularse
delas e cursalas ao longo do curso. Organizaranse as consecuentes actividades de seguimento,
recuperacion e avaliacion das materias pendentes tendo en conta que a avaliacion destas materias tera

que ser anterior a das materias de segundo curso.

As alumnas e os alumnos do primeiro curso de bacharelato que non cumpran as condicidéns de

promocion establecidas deberan matricularse de todas as materias e repetir o curso na sua totalidade.

A superacion das materias de segundo curso que se indican no anexo VI do Decreto 86/2015, do 25
de xufio, estara condicionada & superacion das correspondentes materias de primeiro curso indicadas

no devandito anexo, por implicar continuidade.

Non obstante, o alumnado podera matricularse de materias troncais de opcion ou especificas de
segundo curso sen cursar a correspondente materia de primeiro curso, sempre que o profesorado que a
imparta considere que a alumna ou o alumno reune as condicions necesarias para poder seguir con
aproveitamento a materia de segundo. En caso contrario, deberd cursar a materia de primeiro curso,
que tera a consideracion de materia pendente, ainda que non sera computable para os efectos de
modificar as condicidns en que acadou a promocion a segundo.

As alumnas e os alumnos que ao termo do segundo curso tivesen avaliacion negativa nalgunhas
materias poderdn matricularse delas sen necesidade de cursar de novo as materias superadas ou poderan
optar, asi mesmo, por repetir o curso completo. Neste ultimo caso, non se manteran as cualificacions

das materias do devandito curso que a alumna ou o alumno tivera superado previamente.

1.2.2 TITULACION

1.2.2.1 Titulo de Bacharel

d)

O titulo de bacharel acredita o logro dos obxectivos establecidos para a etapa e a adquisicion

das competencias correspondentes.

Para obter o titulo de bacharel cumprira a avaliacion positiva en todas as materias dos dous

cursos de bacharelato.

Excepcionalmente, o equipo docente podera decidir a obtencion do titulo de bacharel por
unha alumna ou un alumno que superase todas as materias agas unha, sempre que se cumpran

ademais todas as condicions seguintes:

Que o equipo docente considere que a alumna ou o alumno alcanzou as competencias € 0s
obxectivos vinculados a ese titulo.

Que non se produciu unha inasistencia continuada e non xustificada por parte da alumna ou
do alumno na materia.

Que a alumna ou o alumno se presentou s probas e realizou as actividades necesarias para
a sua avaliacion, incluidas as da convocatoria extraordinaria.

Que a media aritmética das cualificacions obtidas en todas as materias da etapa cursadas que
como minimo se requiran para a obtencion do titulo pola modalidade pola que se remata
sexa igual ou superior a cinco. Neste caso, para os efectos do calculo considerarase a nota
numérica obtida na materia non superada.

e O titulo de bacharel serd tinico e expedirase con expresion da modalidade cursada e da nota

media obtida, que se obtera calculando a media aritmética das cualificacions de todas as

materias cursadas, expresada nunha escala de 0 a 10 con dous decimais, redondeada &

centésima.

e Para os efectos do calculo da nota media para o alumnado que cambia de modalidade ou de

materia en segundo curso, s se terdn en conta as cualificacions das materias cursadas que como

minimo se requiran para a obtencion do titulo pola modalidade pola que se remata.

1.2.3 MATRICULA DE HONRA

e O alumnado que, logo da avaliacion final ordinaria do segundo curso, obtivese unha nota media
do segundo curso igual ou superior a nove puntos podera recibir a mencion de matricula de
honra. A devandita mencién podera concederse, como maximo, a un niumero de alumnas ou
alumnos igual ao enteiro mais proximo ao 5 % do total de alumnado matriculado no centro no

segundo curso.

¢ En todo caso, cando o total de alumnado matriculado no segundo curso de bacharelato sexa

inferior a vinte, podera concederse unha distincién de matricula de honra.

e A obtencién da mencion de matricula de honra sera consignada nos documentos de avaliacion
da alumna ou do alumno.

e Os criterios para a concesion das mencions de matricula de honra ao alumnado, no caso de que
haxa maior nimero de candidatas/os que o numero méximo arriba indicado, sera, por orde, os
seguintes::

1. Mellor nota media de 2° curso de bacharelato.

2. Mellor nota media de 1° curso de bacharelato.
3. Mellor nota media de 4° curso da ESO.
4

Mellor nota media sucesivamente, 3°, 2° € 1° curso da ESO.

Esta Addenda ao Proxecto Educativo de Centro (PEC) foi aprobada polo Director con data 18 de
marzo de 2022 sendo previamente aprobada polo Claustro, na parte que lle compete conforme ao
Decreto 324/1996 con data 09 de marzo de 2022. Igualmente foi avaliada positivamente polo

Consello Escolar coa mesma data que a da aprobacidén polo Director.





